Туризм сӧвмӧдӧм могысь Коми Республикаын котыртасны канму корпорация

Татшӧм решение  примитіс Коми Республикаса Юралысь Вячеслав Гайзер дінмуын туризм сӧвмӧдӧм кузя уджалан сӧвещание дырйи.

Кыдзи гӧгӧрвоӧдіс Коми Республикалӧн инвестиционнӧй балаяслы отсӧг сетан фондса медыджыд директорӧс вежысь Юлия Рыбакова, коді и кутас уджавны баласӧ збыльмӧдӧм вылын, канму корпорациялӧн шӧр могӧн лоӧ Коми Республикаса туристическӧй брендлысь система артмӧдӧм да колана инфраструктура лӧсьӧдӧм, а сідзжӧ туристическӧй кластеръяс бизнес нога проектируйтӧм, стӧч турпрӧдуктъяс артмӧдӧм да на серти маркетинг нуӧдӧм.

Ю. Рыбаковалӧн донъялӧм серти, водзӧ вылӧ, кор аддзасны петан туйяс инфраструктура сӧвмӧдӧмкӧд да мутасӧдз транспортӧн сибаланлункӧд йитчӧм юалӧм серти, лоӧ позянлун вӧчны канму корпорациясӧ мӧд сикасаӧн.

Канму корпорациялысь удж сьӧмӧн могмӧдӧмсӧ позьӧ збыльмӧдны уна ногӧн. Республикаса сьӧмкудйысь сьӧм кындзи кутасны вӧдитчыны федеральнӧй сьӧмӧн, а сідзжӧ кутас уджавны грантъяс сьӧмӧн. Сідзжӧ кӧсйӧны участвуйтны ӧтувъя уджтасъясын туриндустрия рынокса тӧдчана йӧзкӧд.

